
                                                                                 Хоӊһрин ачнр, уралан!

 Хәрүләд чашкарн чавчий!

     Хортна хогинь таслҗ,

Холванднь өшәһән авий!

 
Хальмг әмтнә амн үгин билгин сәәхн чимлһтә эпос «Җаӊһриг» хальмг улс тавн зун һар җил хооран үүдәҗ һарһсмн. Бумбин оран эзлгчнь эзн богд Җаӊһр. Җаӊһрин түшмл болгчнь - баатрмуднь. Тедн дунд Җаӊһрин бийәснь даву Арслӊгин Арг Улан Хоӊһр гинә. Хоӊһр – хальмг улсин хамгин хәәртә баатр. Юӊгад гихлә, Хоӊһр зөргтә, ухата, орн-нутгтан дурта, кергтә болхла, әмән өгхдән чигн әәшго баатр. Хоӊһр күчтә Әәх Догшн Маӊна-хаана цергәс әәхш. «Хәр һазрт оч, арһсн, түләнә күн болҗ заргдхин ормд, Әср-Хар булгин көвәд ааһ цусан асхлцнав», - гиһәд, һарад йовна.


Җаӊһрахн дәәллдәд, дәәсндән диилгдн алдад ирсн цагт ардаснь күцҗ ирсн Хоӊһриг эзн богд Җаӊһр иигҗ магтад тосна:

Номһар буульгсн

Хурдн цаһан итлг минь,

Алта дотран

Алтн сәәхн бахн минь,

Ногтлад номһрулсн

Һәрдин көвүн минь,

Түрх дәәснд

Төмр җидин үзүр минь,

Түмн хөөнд довтлдг

Түүкә улан чон минь!

Хоӊһр хальмг әмтнд оньдин дөрвн цагт үлгүр-үзмҗ болҗ йовата. Тер дунд зөргин тускар иигҗ дуулгдна:

Зөргтә күн нег үкдг,

Зөрг угань – зу үкдг,

Зөрсн үүл танин төлә,

Залу ахнр, уралан!

Эзн богд Җаӊһрин түшмл болдг баатрмуд дунд хамгин чидлтә болн зөргтәнь – Хоӊһр. Санл эн баатриг иигҗ магтна:

Терчн бум хөөнд довтлгсн

Бумин улан чон,

Түмн хөөнд довтлгсн

Түүкә улан чон;
Хәрүд цергин ард,

Йовуд цергин өмн йовдг,

Далн негн бум цергин

Өӊгвч… болдг юмн!
Мини санаһар, Хоӊһр – хальмг улсин хамгин хәәртә баатр!
